
  februar 2020 

 

 

 

Ilinniarnerup siunertaa 

Ilinniarnerup siunertaraa atuarfiup allattaata suliamut aammalu inuttut piukkussarnissaa, matumani 

siunertarineqarluni atuarfiup pisortaasa allaffissornikkut oqilisaanneqarsinnaanissaat, taamaasilluni 

atuarfimmi aqutsisut pisortat iluini atuarfiup ineriartortissinnaanissaanut suliassatigut aallussinissaminnut 

sakkussaqarnerulissallutik. 

Peqataasut allaffimmi suliassat assigiinngitsorpassuit pillugit paasisimasaat annertusarneqassapput. 

Kiffartuussineq pitsaasoq ilinniarlugu, attaveqaqatigiinneq nukittorsarlugu, aaqqiagiinnginnermi 

aaqqiissutigisinnaasat pillugit sakkussanik ilinniarluni, kiisalu modulini sisamani ilinniarnerup 

aaqqissuussaanera malillugu qulequttat assigiinngitsorpassuit siammasissumik suliarilerumaakkat 

ilinniarneqarlutik. 

Atuarfimmi allatsitut ilinniarnerup aaqqissuussaanerani modulit atuagarsornerusut sulilernermilu 

suliassaasut ataqatigiisillugit ingerlanneqarnissaat, kiisalu sulinermi attuumassutillit atuarnermi 

qimerloorsinnaallugit iluaqutiginissaat ukkatarineqarpoq.  

Atuarfimmi allatsitut sulinermi pingaarutillit ilagaat ilinniartitsisut attaveqaqatigilluarsinnaanissaat, 

angajoqqaat, ilinniartut imaluunniit allatigut atuarfiup pisortaannut saaffiginnittut. Taamaattumik 

allattariarsornikkut aammalu oqaatsitigut attaveqaqatigiinneq suliffimmut annertuumik ilaavoq, matumani 

allatsip suliamut inuttullu piginnaasaanut piumasaqarfiulluni. 

 

Ilinniakkami anguniarneqartoq 

Ilinniarnerup naammassereernerani peqataasut allaffissornikkut suliassarititaasut atuarfiup pisortaaniit 

allaffissornikkut akisussaaffeqarfiinit tunniunneqartussat akisussaaffigisinnaanngorsimassavaat.  

Taassuma saniatigut pikkorissartut inuttut piukkunnarsarneqassapput, pilersaarusiorsinnaanermut, 

attaveqaqatigiissinnaanermut, suleqatigiissinnaanermut, ataatsimut isigalugu annertunerusumik 

akisussaaffimmik tigusisinnaanermut, kiisalu attaveqaqatigiinnermi peqataasinnaanermut. 

Ilinniarneq modulinut sisamanut inississugaavoq. Modul 1-miit 3-mut ullunik pingasunik sivisussuseqassaaq 

modulillu naggataat ulluni marlunni affarmilu sivisussuseqassalluni. Modulit akorngini peqataasut 

sulinerminni atuagarsornikkut sulinermi ilikkakkatik suliffimminni suliarisassavaat. 

Ilinniarnerup sulinermut tunnganertaa modulit akornganni ingerlanneqartussaq, atuarfimmi allatsitut 

atorfimmi suliassat aallaavigalugit ingerlanneqassaaq, matumani peqataasup atuarfimmi aqutsisoq qanimut 

suleqatigalugu ilinniarnermi ingerlanera ilutigalugu ineriartussalluni. Projektit modulit akornanniittut 

ineriartornissamut, - imaluunniit pitsanngorsarnissamut suliniutaapput atuarfiup allatsiatut atorfimmut 

tulluussagaasut, kiisalu inaarutaasumik projektitut saqqummiunneqassallutik. 

Ilanngussat ilaat atuarnermi atuagassaasut danskisoorsinnaanerinut piginnaatilluta, atuarneq kalaallisut 

ingerlanneqassaaq. 

Eqimattat marluk pilersinneqarsinnaappata, taakku eqimattat Kalaallit Nunaata Avannaani- aammalu 

Kujataani immikkut ingerlanneqarnissaat pilersaarutigineqassaaq. 

 

Atuarfimmi allatsitut ilinniarnermi atuagarsornikkut ilisimasat kiisalu sulinermi suliassarititaasut illugiimmik 

ingerlanneqarsinnaanissaat siunertarineqarpoq. Taamaasilluni peqataasut ilinniarnerminni piffissap 

ingerlanera tamaat ulluinnarni suliaminnut atatillugu sakkussat nutaat atorsinnaalernissaat anguniarlugu. 

 

Paasissutissat 

Annertunerusumik paasisaqarniaruit ataani allassimasoq attavigineqarsinnaavoq 

Pisortatut Ilisimatusarfik | Ledelsesakademiet 

Kujallerpaat 11 

3900 Nuuk 

Tlf.: 38 25 90 

E-mail: kursus@ninuuk.gl 


